
ਗੀਤਾਂਜਲੀ






੪੨ਵੀਂ ਕੂੰਜ




ਪ੍ਰਭਾਤ ਦਾ ਸ਼ਾਂਤੀ ਦਾ ਸਾਗਰ, ਪੰਛੀਆਂ ਦੇ ਗੀਤਾਂ ਦੇ ਤਰੰਗਾਂ ਨਾਲ ਉਛਲ ਪਿਆ। ਰਾਹ ਦੇ ਦੋਹੀਂ ਲਾਂਭੀ ਫੁਲ ਖਿੜੇ ਹੋਏ ਹਨ, ਸੁਨਹਿਰੀ ਕਿਰਨਾਂ ਬਦਲਾਂ ਦੀਆਂ ਕੰਠੀਆਂ ਵਿਚੋਂ ਦੀ ਨਿਕਲ ਕੇ ਇਧਰ ਉਧਰ ਫਿਰ ਰਹੀਆਂ ਸਨ ਪਰ ਅਸੀਂ ਆਪੋ ਆਪਣੀਂ ਕੰਮੀਂ ਰੁਝੇ ਰਾਹੇ ਆਹ ਜਾ ਰਹੇ ਸਾਂ ਅਸੀਂ ਨ ਸੁਖ ਦੇ ਗੀਤ ਗਾਏ ਹਨ ਤੇ ਨ ਖੇਲਾਂ ਖੋਲੀਆਂ ਹਨ, ਰੌਣਕ ਲਈ ਅਸੀਂ ਸ਼ਹਿਰ ਨਹੀਂ ਗਏ, ਨ ਹੱਸੇ, ਨ ਬੋਲੇ ਤੇ ਨਾ ਰਾਹ ਵਿਚ ਕਿਧਰੇ ਰੁਕੇ। ਜਿਉਂ ਜਿਉਂ ਸਮਾਂ ਲੰਘਦਾ ਜਾਂਦਾ ਸੀ, ਅਸੀਂ ਆਪਣੇ ਪੈਰ ਤਿਖੇ ਪੁਟਦੇ ਗਏ।

ਸੂਰਜ ਸਿਖਰ ਆ ਗਿਆ, ਪੰਛੀ ਛਾਂ ਢੂੰਡਣ ਲਗੇ ਦੁਪਹਿਰ ਦੀ ਸੜਦੀ ਲੋਅ ਨਾਲ ਕੁਮਲਾਈਆਂ ਪੱਤੀਆਂ ਤੜਫਦੀਆਂ ਸਨ ਤੇ ਸਕ ਟੀਆਂ ਉਡ ਕੇ ਨਿੱਕੀ ਚਿੜੀ ਵਾਂਗ ਉਡਾਰੀਆਂ ਲਾ ਰਹੀਆਂ ਸਨ।

ਇਜੜ ਵਾਲੇ ਦਾ ਲੜਕਾ ਬੋਹੜ ਹੇਠਾਂ ਬੇ-ਸੁਰਤ ਪਿਆ ਹੋਇਆ ਸੀ, ਮੈਂ ਪਾਣੀ ਦੇ ਲਾਗੇ ਲੇਟ ਗਿਆ ਤੇ ਆਪਣੇ ਚੂਰ ਚੂਰ ਅੰਗਾਂ ਨੂੰ ਘਾਹ ਦੇ ਉਤੇ ਫੈਲਾ ਦਿਤਾ।


ਮੇਰੇ ਸਾਥੀਆਂ ਨੇ ਮੇਰਾ ਮਖੌਲ ਉਡਾਇਆ ਤੇ ਘਮੰਡ ਨਾਲ ਧੌਣ ਅਕੜਾ ਕੇ ਅਗੇ ਲੰਘ ਗਏ। ਉਨ੍ਹਾਂ ਨੇ ਪਿਛੇ ਇਕ ਵਾਰ ਭੀ ਨਹੀਂ ਵੇਖਿਆ ਅਤੇ ਨ ਆਦਰ ਦਿਤਾ ਲਿਆ। ਥੋੜੇ ਚਿਰ ਪਿਛੋਂ ਸੁੰਦਰ ਨੀਲੀ ਛਾਂ ਵਿਚ ਅੱਖਾਂ ਤੋਂ ਉਹਲੇ ਹੋ ਗਏ। ਉਨ੍ਹਾਂ ਨੇ ਅਨੇਕਾਂ ਮੈਦਾਨਾਂ ਤੇ ਪਹਾੜੀਆਂ ਨੂੰ ਪਾਰ ਕੀਤਾ ਅਤੇ ਕਿੰਨੇ ਵੱਡੇ ਵੱਡੇ ਦੇਸ਼ ਪ੍ਰਦੇਸ਼ ਉਨ੍ਹਾਂ ਦੇ ਰਾਹ ਵਿਚ ਆਏ । ਬਹਾਦਰ ਪਾਂਧੀਓ, ਤੁਸੀਂ ਧੰਨ ਹੋ। ਮਖੌਲ ਤੇ ਨਿੰਦਿਆ ਨੇ ਉੱਠਣ ਲਈ ਮਜਬੂਰ ਕੀਤਾ ਪਰ ਮੇਰੇ ਮਨ ਨੇ ਇਕ ਨ ਮੰਨੀ।

		 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 19 ਨਵੰਬਰ 2022 ਨੂੰ 11:10 ਵਜੇ ਹੋਈ।
	ਇਹ ਲਿਖਤ  ਕ੍ਰਿਏਟਿਵ ਕਾਮਨਜ਼ ਐਟਰੀਬਿਊਸ਼ਨ-ਸ਼ੇਅਰਅਲਾਈਕ ਲਸੰਸ ਤਹਿਤ ਉਪਲਬਧ ਹੈ;
ਹੋਰ ਸ਼ਰਤਾਂ ਲਾਗੂ ਹੋ ਸਕਦੀਆਂ ਹਨ।
ਹੋਰ ਜਾਣਕਾਰੀ ਲਈ
ਵਰਤੋਂ ਦੀਆਂ ਸ਼ਰਤਾਂ ਵੇਖੋ

